Полацкая езуіцкая акадэмія.
Мэта: вызначыць галоўныя прычыны ператварэння  г.Полацка ў міжнародны езуіцкі цэнтр і адкрыцця езуіцкай акадэміі.
Абсталяванне: кнігі «Иезуиты в Полоцке 1580-1820гт. Часть I», У.Арлоў «Таямніцы Полацкай гісторыі».
План:
1. Адкрыццё і дзейнасць акадэміі.
2. Тадэвуш Бжазоўскі — першы рэктар акадэміі.
3. Бібліятэка Полацкай езуіцкай акадэміі.
4. Практычная работа.

Ход занятка:
I. Слова настаўніка:
- 12 студзеня 1812г. імператар Аляксандр I выдаў указ "Во уважение представленного Нам желания Белорусского дворянства и пользы для наук от соревнования между несколькими училищами равной степени, признали Мы за полезное возвести Полоцкую иезуитскую коллегию на степень Академии с присвоением ей преимуществ, дарованным университетам". Адкрыццё акадэміі адбылося 10 чэрвеня перад самым пачаткам Напалеонаўскага паходу. Заняткі пачаліся 8 студзеня 1813г. студэнтаў прынялі тры факультэты: тэалагічны, моваў і літаратур; філасофіі і вольных навук. Сярод 39 выкладчыкаў побач з вучонымі з Італіі, Францыі, Германіі, Аўстрыі, Швейцарыі, Полынчы былі уражэнцы Беларусі. У дадатак да дысцыплінаў, знаёмых нам з праграмаў калегіума, тут вывучалі прыкладную матэматыку, хімію, заалогію, батаніку, палітычную эканомію, мінералогію, права.
На філалагічным факультэце выкладаліся такія мовы, як лацінская, грэчаская, польская, руская, французкая, нямецкая, італьянская, арабская. Узровень адукацыі ў Полацкай акадэміі дазваляў яе выхаванцам практыкавацца ў перакладах з нямецкай на старажытнагрэчаскую або з французкай на лацінскую.
Навучальны год доўжыўся з 15 верасня да 15 ліпеня. Штодня студэнты мелі па шэсць  гадзінных  лекцый;   у   аўторак  і  чацвер  -  толькі  тры,   астатні   час прызначаўся для заняткаў гімнастыкай, маляваннем, музыкай і танцамі. У выдавецтве, што дзейнічала пры акадэміі, выходзілі падручнікі на замежных мовах, матэматыцы, паэтыцы і рыторыцы. Тут друкаваліся навуковыя трактаты, календары і літаратурныя зборнікі. У акадэміі было 2 бібліятэкі - адна з кнігамі на польскай мове, другая - больш за 40 тысяч тамоў - з кнігамі на рускай і іншых мовах.  Працавалі  кабінеты натуральнай  гісторыі,  хімічны,  фізічны, мінералагічны, меліся карцінная галерэя і збор архітэктурных мадэлей. Сярод выпускнікоў акадэміі быў шэраг выдатных дзеячаў навукі і культуры: А.Доўгірд, астраном Я. Накцыяновіч і іншыя.
13 сакавіка 1820г. з царскай канцылярыі выйшаў указ: "Иезуитов, как забывших священный долг не только благодарность, но и верноподданнической присяги и потому недостойных пользоваться покровительством российских законов, выслать под присмотром полиции за пределы государства и впредь ни под каким видом и наименованием не впускать в Россию. Полоцкую иезуитскую академию и подведомственные ей училища упразднить". Частка студэнтаў была пераведзена ў Пецярбургскі універсітэт. У будынках акадэміі размесцілася вышэйшае піярскае вучылішча.
II. Слова вучня: "Тадэвуш Бжазоўскі - першы рэктар акадэміі".
-	Тадэвуш Бжазоўскі — дзеяч каталіцкай царквы, генерал ордэна езуітаў з 1805г., педагог. Нарадзіўся ў Польшчы. Вывучаў мовы, філасофію, прыродазнаўчыя навукі ў езуіцкіх школах у Слуцку і Нясвіжы, скончыў Віленскую духоўную семінарыю. Быў настаўнікам у ваяводскай школе ў Мінску. У 1782г. перасяліўся ў Полацк, дзе выкладаў у езуіцкім навіцыяце, займаўся перакладам, стаў вядомы як, прапаведнік. Узначаліўшы ордэн пасля смерці Г.Грубера, Бжазоўскі працягваў яго палітыку актыўнага пашырэння ўплыву езуітаў у Рассіі і прапаганды каталіцызму шляхам утварэння новых і ўмацаванне існуючых місій, калегій, навучальных устаноў ордэна. Вяршыняй поспеху Бжазоўскага было стварэнне ў 1812г. Полацкай езуіцкай акадэміі. У час Айчыннай вайны 1812г. езуіты трымаліся падкрэслена лаяльна: Бжазоўскі пераехаў з Полацка ў Пецярбург. Аднак з 1813г. адносіны ордэна з Расійскім урадам пагоршыліся. Бжазоўскі адмовіўся стаць членам Біблейскага таварыства. Пры аднаўленні ва ўсім свеце ў 1814г. ордэна езуітаў Бжазоўскі захаваў сваё месцазнаходжанне ў Пецярбургу. У снежні 1815г. езуітаў выслалі з Пецярбурга і цэнтральная адміністрацыя ордэна вярнулася ў Полацк, дзе Бжазоўскі памёр.
III. Слова вучня: "Бібліятэка Полацкай езуіцкай акадэміі".
-	Бібліятэка існавала з канца 16ст. да 1820г. У 19ст. была найбагацейшым
кнігазборам на Беларусі. У ёй зберагаліся караўлеўскія граматы, старажытныя рукапісы, каля 90 біблій, выдадзеных у 16-17ст. Аснову кніжнага фонду складалі выданні 16-18ст. на польскай, лацінскай, нямецкай мовах. Пасля закрыцця акадэміі ў 1820г. кнігазбор перададзены манаскаму ордэну піяраў. У 1830г., калі піяры былі пераведзены з Полацка ў Вільню, кнігазборы перададзены бібліятэцы Полацкага кадэцкага корпуса, публічнай бібліятэцы ў С.-Пецярбургу, бібліятэцы Кіеўскай духоўнай семінарыі.
IV. Практычная работа:
А.) скласці сінквейны на тэму "Полацк - духоўны і культурны цэнтр Беларусі".
Полацк
Старажытны, вечны.
Працаваў, будаваў, гандляваў.
Бацька гарадоў беларускіх.
Гонар.
Акадэмія
Знакамітая, лепшая.
Вучыла, даследвала, практыкавала.
Давала веды на еўрапейскім узроўні.
Універсітэт.
Б.) Віктарына :
1. Гэта расійская імператрыца з насцярогаю ставілася да езуітаў
(Кацярына II).
2. Год у якім адбылося адкрыццё акадэміі ў Полацку (1812г.).
3. Вучэнне пра Бога ў адпаведнасці з "Свяўшчэнным пісаннем" (тэалогія).
4. Навука, якая займаецца пошукам адказаў на пытанне аб сэнсе жыцця
(філасофія).
5. Гэта першы рэктар акадэміі (Т.Бжазоўскі).
6. Манаскі каталіцкі ордэн, якому царскія ўлады перадалі маёмасць акадэміі
пасля яе закрыцця (піяры).
7. Сабор Св. Стэфана пераасвяцілі ў праваслаўны... (Мікалаеўскі сабор).
8. 3    1835г.    у    будынку    былога    калегіўма    акадэміі    стала    працаваць
прывілеяваная сярэдняя ваенна-навучальная ўстанова для падрыхтоўкі дзяцей -
дваран да вайсковай службы (Кадэцкі корпус).
9. Год, калі Полацк зноў стаў універсітэцкім горадам (2005г.).
10.	Гэты музей знаходзіцца ў будынку, дзе жылі кадэты (Карцінная галерэя).

